
IV - TEKUCA REZERVA
Clan 8.
Tekuca rezerva iznosi 7.846.700 KM.
V - STUPANJE NA SNAGU
Clan 9.

Budzet Kantona Sarajevo za 2018. godinu stupa na snagu
danom objavljivanja u "SluzZbenim novinama Kantona
Sarajevo", a primjenjivat ¢e se od 01. januara 2018. godine.

Broj 01-14-36584/17 Predsjedateljica
20. decembra 2017. godine  Skupstine Kantona Sarajevo
Sarajevo Prof. Ana Babi¢, s. r.

Na osnovu ¢l 18. tacka b) i 38. stav (3) Ustava Kantona
Sarajevo ("Sluzbene novine Kantona Sarajevo", br. 1/96, 2/96,
3/96, 16/97, 14/00, 4/01, 28/04, 6/13 1 31/17), Skupstina Kantona
Sarajevo, na sjednici odrzanoj 20.12.2017. godine, donijela je

ZAKON

O IZVRSAVANJU BUDZETA KANTONA SARAJEVO
ZA 2018. GODINU

1 OPCE ODREDBE

Clan 1.
(Predmet Zakona)

Ovim zakonom ureduje se: struktura prihoda i primitaka, te
rashoda i izdataka BudZeta Kantona Sarajevo za 2018. godinu (u
daljnjem tekstu: BudZet) i njegovo izvrSavanje, prioriteti
placanja, obim zaduZivanja i garancija, upravljanje finansijskom
i nefinansijskom imovinom, prava i obaveze Kkorisnika
budzetskih sredstava (u daljnjem tekstu: budzetski korisnik),
nadleZnosti Vlade Kantona Sarajevo (u daljnjem tekstu: Vlada),
Ministarstva finansija Kantona Sarajevo (u daljnjem tekstu:
Ministarstvo finansija) i ministra finansija Kantona Sarajevo (u
daljnjem tekstu: ministar finansija) u izvrSavanju BudZeta za
tekucu godinu, kazne za neispunjavanje obaveza i druga pitanjau
vezi s izvrSavanjem BudZeta.

II STRUKTURA PRIHODA I PRIMITAKA TE RASHODA I
IZDATAKA

Clan 2.
(Sadrzaj budzeta)
(1) Budzet se sastoji od opéeg i posebnog dijela i kapitalnog
budzeta.
(2) Op¢i dio BudZeta sastoji se od Racuna prihoda i rashoda,
Racuna kapitalnih primitaka i izdataka i Racuna finansiranja.
(3) Poseban dio BudZeta sastoji se od plana rashoda i izdataka
budzetskih korisnika iskazanih po vrstama, rasporedenih u
tekuce izdatke i kapitalne investicije.
(4) Kapitalni budzet ¢ine izdvajanja za kapitalne investicije po
godinama i izvorima finansiranja.
Clan 3.
(Sadrzaj Racuna prihoda i rashoda)

(1) Racun prihoda i rashoda Budzeta sastoji se od:
1. Prihoda:

a) poreznih prihoda i

b) neporeznih prihoda:

- administrativne i sudske takse,

- naknade utvrdene kantonalnim propisima,

- posebne naknade i novcéane kazne,

- prihoda  ostvarenih  obavljanjem  osnovne
djelatnosti i ostalih poslova budzetskih korisnika (u
daljnjem tekstu: vlastiti prihodi),

- primljeni transferi, donacije i ostali prihodi.

2. Rashoda:

- place i naknade troskova zaposlenih,

- doprinosi poslodavca i drugi doprinosi,

- izdaci za materijal i usluge,

- tekudi transferi,
- kapitalni transferi i
- izdaci za kamate.
3. Tekuce rezerve
(2) U racunu finansiranja iskazuju se primici od finansijske i
nefinansijske imovine, te izdaci za finansijsku imovinu.
I IZVRSAVANJE BUDZETA

Clan 4.
(Koristenje sredstava budzeta)

(1) Sredstva BudZeta osiguravaju se korisnicima koji su u
Posebnom dijelu BudZeta odredeni za nosioce sredstava na
pojedinim pozicijama.

(2) Budzetski korisnici mogu sredstva BudZeta koristiti samo za
namjene koje su utvrdene BudZetom, a u skladu sa svojim
godisnjim finansijskim planom i prema dinamici utvrdenoj
planom nov¢anih tokova i tromjesenim i mjese¢nim
operativnim budZetima i planovima.

(3) Budzet se izvrSava na osnovu mjesecnog plana alokacije
raspolozivih budzetskih sredstava budzetskim korisnicima,
koji odobrava ministar finansija, na osnovu plana novc¢anih
tokova.

(4) Izuzetno, zbog neuskladenosti priliva sredstava u BudZet
prema tromjese¢nim i mjese¢nim planovima novcanih tokova,
Ministarstvo finansija moZe izmijeniti dinamiku doznake
sredstava pojedinim budzetskim korisnicima.

Clan 5.
(Plan novcanih tokova)

(1) Ministarstvo finansija nadlezno je za planiranje tromjesecnih i
mjesecnih nov¢anih tokova kojima se projecira priliv i odliv
sredstava sa Jedinstvenog rauna Trezora (u daljem tekstu:
JRT) i koji predstavljaju osnovu za izvrSavanje Budzeta.

(2) U svrhu izrade tromjese¢nih i mjese¢nih planova novcanih
tokova Ministarstvo finansija - Sektor za Trezor (u daljem
tekstu: Trezor) ¢e, izmedu ostalih, koristiti i slijedece izvore
podataka:

a) krajnje stanje na JRT za prethodni period,
b) prognoze o svim prihodima na JRT,
c) prognoze otplate duga i
d) prognoziranje svih rashoda i izdataka.
Clan 6.
(Finansijski planovi)

(1) Na osnovu alokacije budZzetskih sredstava i instrukcije
Ministarstva finansija, budZzetski korisnici pripremaju i
podnose prijedloge operativnih budZeta Ministarstvu finansija.

(2) Budzetski korisnici su obavezni Ministarstvu finansija
dostavljati prijedloge mjese¢nih i tromjesecnih finansijskih
planova za izvrSenje BudZeta 15 dana prije pocetka
tromjese¢ja uzimajuéi u obzir utvrdenu dinamiku priliva i
odliva sredstava, koji predstavljaju okvir za mjesecne
finansijske planove koji ¢e obuhvatati rashode za svaki mjesec.
Rashodi svakog budZetskog korisnika ne mogu prelaziti iznose
alociranih budzetskih sredstava odobrenih za svaki mjesec ili
drugi vremenski period koji je utvrdilo Ministarstvo finansija.

(3) Ministarstva koja u svom razdjelu sadrze budZzetske potrosacke
jedinice - glave, duZna su izraditi prijedloge tromjesecnih
finansijskih budzeta za njih i iste dostaviti Ministarstvu
finansija.

(4) Tromjesecne operativne planove izvr§avanja BudZeta utvrduje
ministar finansija.

(5) Ako budzetski korisnik Ministarstvu finansija ne podnese
prijedlog tromjesecnog finansijskog budZeta, operativni plan
za tog budZetskog korisnika predlaze Ministarstvo finansija.

(6) Ministarstvo finansija obavijestit ¢e budzetske korisnike o
odobrenim operativnim planovima.

(7) Ministarstvo finansija ¢e jednom mjesecno, po zatvaranju
perioda, objaviti na svojoj sluzbenoj stranici raspored vlastitih
prihoda, donacija i primljenih transfera budzetskih korisnika.

Clan 7.
(Koristenje odobrenih sredstava)

(1) Budzetski korisnici ne mogu stvarati obaveze iznad iznosa
odobrenog operativnog budZeta putem operativnih planova za
tog budzetskog korisnika.

(2) Rashodi i izdaci svakog budZetskog korisnika ne mogu
prelaziti iznose alociranih budZetskih sredstava odobrenih za
svaki mjesec ili drugi vremenski period koje je utvrdilo
Ministarstvo finansija, osim uz saglasnost Ministarstva
finansija.

(3) Ministar finansija ima pravo rjeSenjem obustaviti od izvrSenja
odluku koja je u suprotnosti sa Zakonom o budZetima u
Federaciji Bosne i Hercegovine i ovim zakonom.

(4) Korisnici doznacenih transfera ili zajmova duzni su dostaviti
resornom ministarstvu izvjeStaj o namjenskom utrosku
sredstava.

(5) U slucaju da korisnici iz stava (4) ovog ¢lana ne dostave
izvjestaj o namjenskom utroSku sredstava, nece imati pravo
aplicirati za dodjelu sredstava u narednoj fiskalnoj godini.

Clan 8.
(Prijenos neutroSenih sredstava)

Ministarstvo finansija prenosi neutroSena sredstva po
pojedinim stavkama rashoda iz mjese¢nog operativnog plana
izvr§avanja BudZeta na iste stavke u naredni mjesec¢ni operativni
plan izvrSavanja BudZeta iste budzetske godine.

Clan 9.
(Dinamika izvrSavanja budZeta)

Budzet ée se izvrSavati po slijede¢oj dinamici:

a) pladanje obaveza po kreditima, reprogramiranim
obavezama i povrata vise ili pogresno uplacenih javnih
prihoda na osnovu rjeSenja Porezne uprave Federacije
Bosne i Hercegovine i drugih organa,

b) place, doprinosi, porezi i naknade zaposlenima,

c) izdaci za materijal i usluge,

d) tekudi transferi,

e) kapitalni transferi i

f) izdaci za nabavku stalnih sredstava.

Clan 10.
(Sredstva tekuce rezerve)

(1) Hitni i nepredvideni izdaci koji se pojave u toku budZetske
godine podmiruju se iz sredstava tekuce rezerve.

(2) Sredstva tekuée rezerve iznose do 3% budzetskih prihoda, bez
namjenskih prihoda, vlastitih prihoda i primitaka.

(3) Oraspodjeli sredstava tekuce rezerve BudZeta odlucuje Vlada
uz prethodno misljenje Ministarstva finansija, a u skladu s
kriterijima za upotrebu sredstava tekuce rezerve, utvrdenih u
Odluci o kriterijima za raspodjelu sredstava iz tekuée rezerve
Budzeta Kanton Sarajevo.

(4) Izuzetno od stava (3) ovog ¢lana, koristenje sredstava tekuce
rezerve do 25.000 KM kvartalno moZe odobriti premijer
Kantona.

(5) O koristenju sredstava tekuce rezerve Ministarstvo finansija
podnosi Vladi tromjese¢no izvjestaj, a Vlada polugodiSnje
izvjeStava Skupstinu Kantona Sarajevo (u daljem tekstu:
Skupstina Kantona).

(6) Korisnik sredstava tekuce rezerve duzan je podnijeti izvjestaj o
utroSku sredstava, neutroSeni dio odobrenih sredstava vratiti u
tekucu rezervu.

(7) Odluka o utrosku sredstava tekuce rezerve objavljuje se u
"Sluzbenim novinama Kantona Sarajevo".

Clan 11.
(Prijenos sredstava)

(1) Ako se tokom godine proSiri nadleZznost ili djelokrug
budzetskog korisnika ili se osnuje novi budzetski korisnik §to
zahtijeva povecanje sredstava, sredstva za njegovu djelatnost
obezbijedit ¢e se iz sredstava tekuce rezerve BudZeta, a
odobrava ih Vlada.

(2) Ako se u toku godine, na osnovu zakona i drugog propisa
umanji djelokrug i nadleZnost budzetskog korisnika, S$to
zahtijeva smanjenje sredstava, ili budZetski korisnik prestane
postojati, neutroSena sredstva za njegove troskove, uz
odobrenje Vlade, prenose se u tekucu rezervu Budzeta ili na
budzetskog korisnika koji preuzme poslove.

Clan 12.
(Uplata javnih prihoda i platne transakcije)

(1) Svi prikupljeni i naplaceni javni prihodi koji pripadaju
BudZetu uplacuju se na depozitni raun za prikupljanje javnih
prihoda Kantona.

(2) Obavljanje platnih transakcija vr$i se preko transakcijskih
racuna koji su u sastavu JRT.

(3) Potpisnici naloga platnih transakcija putem racuna iz st. (1) i
(2) ovog ¢lana su: premijer Kantona, ministar finansija ili lice
koje ministar finansija ovlasti i pomoc¢nik ministra finansija za
Trezor.

Clan 13.
(Prijenos aproprijacija)

(1) NeiskoriStene aproprijacije i opterecenja isticu 31. januara
naredne godine.

(2) Aproprijacije se mogu prenositi u narednu fiskalnu godinu za
finansiranje kapitalnih projekata iz posebnih fondova, kao i za
finansiranje projekata od posebnog znacaja za razvoj privrede.

(3) Aproprijacije u svrhe finansiranja visSegodisnjih kapitalnih
projekata prenose se u narednu fiskalnu godinu prema
iznosima i vremenskom rasporedu utvrdenom u Dokumentu
okvirnog budzeta.

Clan 14.
(Vlastiti prihodi, donacije, transferi,
namjenski prihodi i primici)

(1) Budzetski korisnici mogu koristiti vlastite prihode, donacije i
transfere prema izvjestaju Ministarstva finansija koji im se
dostavlja do 15. u mjesecu za prethodni mjesec.

(2) Budzetski korisnici mogu koristiti vlastite prihode, donacije,
namjenske prihode, transfere i primitke na nacin i po postupku
utvrdenom zakonima, uredbama i drugim podzakonskim
aktima.

(3) Vlastiti prihodi, donacije, transferi, namjenski prihodi i primici
koji nisu planirani u BudZetu, a ostvare se u toku godine ili se
ostvare u vefem iznosu od plana u BudZetu, na prijedlog
budZetskog korisnika unositi ¢e se i rasporedivati odlukom
Vlade i postaju sastavni dio BudZzeta, a odluka ¢e se objaviti u
"Sluzbenim novinama Kantona Sarajevo".

(4) Donacije, transferi, namjenski prihodi i primici koji nisu
utroSeni u 2017. godini razgraniavaju se i po usvajanju
godiSnjeg obratuna BudZeta Kantona Sarajevo za 2017.
godinu (u daljnjem tekstu: Budzet za 2017. godinu) odlukom
Vlade unose se u BudZet naredne godine.

(5) Nadlezna ministarstva i drugi budZetski korisnici odgovorni su
za planiranje, prikupljanje i uplaéivanje vlastitih prihoda u
BudZet.

Clan 15.
(Uplata i troSenje)

(1) Vlastiti prihodi, donacije, transferi i namjenski prihodi
uplacuju se na depozitni ratun Budzeta.

(2) Primici se uplacuju na transakcijski rac¢un Kantona.

(3) Vlastiti prihodi moraju se utrositi do kraja budzetske godine, a
neutroSeni dio vlastitih prihoda postaje javni prihod BudZeta
naredne godine.

Clan 16.
(Povrat sredstava)
(1) Ukoliko se naknadno utvrdi da je isplata iz BudZeta izvrSena

nezakonito ili nenamjenski, budZetski korisnik je duZan odmah
zahtijevati povrat budzetskih sredstava.

(2) Ako se nadzorom utvrdi da su sredstva koriStena suprotno
zakonu, ministar finansija donosi rjeSenje o povratu sredstava
na JRT.

(3) Pogresno ili viSe uplaceni prihodi u BudZet vracaju se
uplatiocima sa depozitnog racuna na teret tih prihoda za tekucu
godinu, a pogre$no ili viSe uplaceni prihodi u BudZet
prethodnih godina vrati¢e se uplatiocima sa transakcijskih
racuna iz sredstava planiranih u razdjelu Ministarstva finansija
pozicija Ostali transferi - Povrati pogresno uplacenih sredstava
na JRT.

(4) Ministar finansija na osnovu uvjerenja ili rjeSenja nadleznog
kontrolnog organa odobrava povrat vise ili pogresno uplacenih
prihoda.

(5) Povrat viSe ili pogreSno uplacenih vlastitih prihoda,
neutroSenih u prosloj godini, izvrsit ¢e se uplatiocu sa
transakcijskog racuna iz sredstava planiranih u razdjelu
Ministarstva finansija pozicija Ostali transferi - Povrat
pogresno uplacenih sredstava na JRT.

(6) Rjesenje o odobravanju povrata vlastitih prihoda donosi
ministar finansija, ana osnovu zahtjeva budZetskog korisnika.

Clan 17.
(Preraspodjela sredstava)

(1) Ministarstvo finansija jednom kvartalno moZe na prijedlog
budZetskog korisnika donijeti odluku o preraspodjeli rashoda i
izdataka u okviru budZeta odobrenog za budZetskog korisnika,
anajvise do 10% ukupno odobrenih rashoda i izdataka za tog
budZetskog korisnika.

(2) Obim i vrstu rashoda i izdataka za preraspodjelu sredstava
utvrdi¢e ministar finansija.

(3) U okviru odobrenog Budzeta, preraspodjela sredstava iznimno
je dozvoljena izmedu budZetskih korisnika o ¢emu odlucuje
Vlada na prijedlog Ministarstva finansija.

Clan 18.
(IzvrSavanje placa, tekucih i kapitalnih izdataka)

(1) Sredstva za plade osiguravaju se budZetskim korisnicima na
osnovu zakona i propisa kojima su regulisane place i naknade,
aisplata se vr$i samo do visine sredstava planiranih u BudZetu
za te namjene.

(2) Osnovica za obracun placa u visini 290 KM i bod za obracun
place u iznosu 1,0 primjenjivat ¢e se za period od 01.01.2018.
godine do 31.12.2018. godine.

(3) Budzetski korisnici su duzni pomo¢nim operativnim centrima
(POC) i Ministarstvu finansija dostavljati rjeSenja o zasnivanju
i prestanku radnog odnosa zaposlenika u roku od 8 dana od
dana zasnivanja, odnosno prestanka radnog odnosa, kao i
rjeSenja o prekovremenom radu do kraja tekuceg mjeseca.

(4) Kontrolu platnih razreda i koeficijenata utvrdenih u rjeSenjima
iz stava (3) ovog ¢lana vrsit ¢e Glavni operativni centar (GOC).

(5) Prekovremeni rad zaposlenika moZe trajati najvise osam sati
sedmi¢no, o ¢emu odlucuje rukovodilac rjeSenjem.

(6) Ukoliko se u roku iz stava (3) ovog ¢lana ne dostavi rjeSenje,
Ministarstvo finansija nece vrsiti obracun pla¢e i naknade
zaposlenom.

(7) Sredstva pozicija "Naknade troSkova zaposlenih" doznacavat
¢e se korisnicima u skladu s vaze¢im propisima.

(8) Naknade za ugovorene usluge za rad u komisijama, grupama,
savjetima, timovima i drugo, planirane na pozicijama tekuci
izdaci izvrsavat ¢e se u skladu s Odlukom o nacinu
obrazovanja i utvrdivanja visine naknade za rad radnih tijela
koje obrazuje Vlada Kantona Sarajevo i rukovodioci
kantonalnih organa drZavne sluZbe.

Clan 19.
(IzvrSavanje sredstava budZeta)

Utro$ak planiranih bruto pla¢ainaknada tro§kova zaposlenih
i izdataka za materijal i usluge, transferi za povrat pogresno ili
viSe uplac¢enih prihoda iz prethodnog periodaiizdataka za otplate
dugova, kao i planiranih tekucih transfera i kapitalnih izdataka i
kapitalnih transfera, izvrSavat ¢e se u skladu s ¢lanom 4. stav (2)
ovog zakona.

Clan 20.
(Nabavka roba, radova i usluga)

(1) Budzetski korisnici su duzni da se, u postupku nabavke robe,
radovaiusluga pridrzavaju Zakona o javnim nabavkama, kao i
procedura i postupaka propisanih podzakonskim aktima.

(2) Ministarstvo finansija obustavice unos obaveza i placanja
ukoliko se utvrdi da nije provedena procedura iz stava (1) ovog
¢lana, za Ciju zakonitost je odgovoran budZetski korisnik.

Clan 21.
(Prijenos tekucih transfera)

Sredstva tekucih transfera, izuzev transfera pojedincima,
transferisace se u skladu sa odobrenim operativnim planovima,
zavisno od priliva sredstava u BudZzet.

Clan 22.

(Sredstva za finansiranje politickih partija, koalicija, nezavisnih

kandidata, parlamentarnih grupa i udruzenja)

(1) Sredstva namijenjena za finansiranje politickih partija,
koalicija  politi¢ckih  partija, nezavisnih kandidata i
parlamentarnih grupa u Skup$tini Kantona, rasporeduju se
tako da se:

a) 30% sredstava dijeli jednako svim politi¢kim partijama,
odnosno koalicijama politickih stranaka koje su osvojile
mandate,

b) 60% sredstava dijeli prema broju poslanickih, odnosno
delegatskih mandata, koje svaka politi¢ka stranka,
koalicija politi¢kih stranaka, odnosno nezavisni kandidat,
ima u trenutku dodjele mandata, a parlamentarnim
grupama prema broju poslanickih mandata,

¢) 10% od ukupnog iznosa rasporeduje se parlamentarnim

grupama srazmjerno broju  poslanickih, odnosno
delegatskih mjesta koja pripadaju manje zastupljenom
olu.

(2) Sredstva za finansiranje udruZenja izvrSavace se u okviru
razdjela ministarstava na osnovu Javnog poziva, a po
kriterijima koji su utvrdeni propisom Vlade, osim ukoliko je
0vo pitanje propisano posebnim zakonom za pojedine oblasti.

(3) Sredstva tekuc¢ih transfera pojedincima i neprofitnim
organizacijama dodjeljivace se pojedinacnim odlukama, a u
skladu s propisom Vlade.

Clan 23.
(Racunovodstvo)

(1) Svi budZetski korisnici duzni su voditi evidenciju pomo¢nih
knjiga i to: ulaznih faktura, izlaznih faktura, blagajne, stalnih
sredstava, kredita, placa, sitnog inventara, dnevnih i knjigu
potraZivanja.

(2) Budzetski korisnici koji se prijavljuju kao PDV obveznici
obavezni su voditi posebne evidencije pomoc¢nih knjiga za
ulazne i izlazne fakture, u kojima je prikazan ulazni i izlazni
PDV.

Clan 24.
(Primjena propisa, priznavanje prihoda i primitaka i
rashoda i izdataka)

(1) Ministarstva i drugi budzetski korisnici su obavezni
primjenjivati budZetsko racunovodstvo i Racunovodstvene
politike za budZetske korisnike i Trezor Kantona Sarajevo.

(2) Prihodi i primici priznaju se samo u onom periodu kada su
mjerljivi i raspolozivi, odnosno kada su uplaceni na JRT.

(3) Rashodi i izdaci priznaju se u onom periodu kada je obaveza
nastala.

IV ZADUZIVANJE I UPRAVLJANIJE FINANSIJSKOM I
NEFINANSIJISKOM IMOVINOM

Clan 25.
(ZaduZivanje)

(1) Kanton Sarajevo (u daljnjem tekstu: Kanton) moze stvoriti
obaveze po osnovu zaduzivanja u skladu sa Zakonom o
budZetima u Federaciji Bosne i Hercegovine i Zakonom o
dugu, zaduzivanju i garancijama u Federaciji Bosne i
Hercegovine.

(2) Kanton se moZe dugorocno zaduzivati i izdavati garancije u
skladu s odredbama Zakona o dugu, zaduzivanju i garancijama
u Federaciji Bosne i Hercegovine.

(3) Kratkoro¢ni dug moZe nastati samo radi privremenog
finansiranja deficita nastalog iz gotovinskog toka i otplatit ¢e
se u fiskalnoj 2018. godini u kojoj zaduZenje i nastaje, i ni u
kom vremenskom periodu u toku tekucée fiskalne godine ne
moze preci 5% ostvarenih prihoda bez primitaka u prethodnoj
fiskalnoj godini.

(4) Zaduzivanje se moze provesti na inostranom ili domacem
trZi$tu novca i kapitala.

(5) U 2018. godini Kanton ¢e se dugoro¢no zaduziti na domaé¢em
finansijskom trZiStu u visini do 19.794.400 KM, a kod ino
kreditora u visini do 79.300.000,00 KM.

(6) U slucaju da nije moguce ostvariti primitke po osnovu
zaduZivanja putem emisije vrijednosnih papira, moguca je
promjena strukture u okviru datih izvora finansiranja, odnosno
Kanton ¢e se dugoro¢no zaduziti kod domacih banaka, uz
uslov da se ne prede iznos zaduZivanja utvrden u Racunu
finansiranja BudZeta.

(7) Obaveze iz osnova tekucih otplata duga iznose 37.422.000,00
KM (glavnica). 5

Clan 26.
(Upravljanje imovinom)

(1) Budzetski korisnik koji stekne nekretninu, obavezan je u roku
od 30 dana od dana sticanja podnijeti zahtjev s potrebnom
dokumentacijom Pravobranilas§tvu Kantona Sarajevo (u
daljnjem tekstu: Pravobranilastvo) radi podnoSenja prijedloga
za upis nekretnine u zemlji$ne knjige.

(2) Pravobranilastvo ¢e sastaviti zemljiSnoknjizni prijedlog i isti
podnijeti nadleznom sudu radi upisa nekretnine u zemljiSne
knjige.

(3) BudzZetski korisnik je duzan u roku 30 dana od dana dobivanja
dokaza o upisu u zemljiSne knjige svojim operativnim
jedinicama dostaviti isti radi evidentiranja u Glavnoj knjizi
Trezora.

Clan 27.
(Upis i evidentiranje nekretnina u Glavnu knjigu trezora)

(1) Kada budZetski korisnik sti¢e nekretninu bez naknade,
Pravobranilastvo podnosi zemljiSnoknjizni prijedlog za upis
nekretnine po prethodno dobijenoj saglasnosti od Vlade.

(2) Budzetski korisnik je duzan u roku 30 dana od dana dobivanja
dokaza o upisu u zemlji$ne knjige nekretnine iz stava (1) ovog
¢lana svojim operativnim jedinicama dostaviti isti radi
evidentiranja u Glavnoj knjizi Trezora.

Clan 28.
(Vodenje evidencije o imovini)

(1) Kada se sredstva BudZeta koriste za sanaciju, dokapitalizaciju
ili kao udio u sredstvima pravnog lica, Kanton postaje
vlasnikom u tim pravnim licima srazmjerno uloZenim
sredstvima.

(2) Imovinu iz vlasnis$tva Kantona iz stava (1) ovog ¢lana upisuje
njen korisnik u svojoj evidenciji, a pravna lica upisuju Kanton
kao vlasnika srazmjernog dijela kapitala.

(3) Evidenciju o imovini i vlasnickim udjelima iz st. (1) i (2) ovog
¢lana vode Korisnici i Ministarstvo prostornog uredenja,
gradenja i zastite okoliSa Kantona Sarajevo preko Uprave za
geodetske i imovinsko-pravne poslove, a nalog s adekvatnom
dokumentacijom, dostavljaju operativnoj jedinici radi
finansijske evidencije imovine u Glavnoj knjizi Trezora.

V FINANSIJSKO IZVIESTAVANJE

Clan 29.
(Podnosenje periodi¢nih konsolidovanih izvjestaja)

Ministarstvo finansija duZzno je podnositi Vladi na
razmatranje periodi¢ne konsolidovane finansijske izvjestaje za
budZet Kantona, op¢ina i Grada Sarajeva (u daljem tekstu: Grad)
u roku 40 dana po isteku obracunskog perioda, a za period od 1.
januara do 31. decembra prethodne godine do 25. aprila tekuce
godine.

Clan 30.
(Podnosenje periodi¢nih izvjestaja o izvrSavanju budZeta)

(1) BudzZetski korisnici duzni su dostaviti periodi¢ne izvjeStaje za
periode: od 1. januara do 31. marta, od 1. januara do 30. juna i
od 1. januara do 30. septembra Ministarstvu finansija u roku 20
dana po isteku obracunskog perioda, a za period od 1. januara
do 31. decembra prethodne godine do 28. februara tekuce
godine, sa obrazlozenjem koje se odnosi na programske
rezultate izvrSavanja BudZeta i godiS$nji obrafun svog
finansijskog plana za prethodnu godinu.

(2) Ministarstvo finansija duzno je podnositi Vladi na razmatranje
periodicne izvjeStaje o izvrSavanju BudZeta za periode iz stava
(1) ovog ¢lana u roku 40 dana po isteku obracunskog perioda, a
za period od 1. januara do 31. decembra prethodne godine do
25. aprila tekuée godine.

Clan 31.
(Podnosenje periodi¢nih izvjestaja op¢ina, Grada Sarajeva i
vanbudzetskih fondova)

(1) Opéinske i Sluzba za finansije Grada duzne su dostaviti
periodicne izvjestaje Ministarstvu finansija u roku 20 dana po
isteku obracunskog perioda, a za period od 1. januara do 31.
decembra prethodne godine do 5. marta tekuce godine.

(2) Periodi¢ne izvjeStaje o izvrSenju finansijskih planova
vanbudZetski fondovi dostavljaju resornim ministarstvima i
Ministarstvu finansija u roku 20 dana po isteku obracunskog
perioda, a za period od 1. januara do 31. decembra prethodne
godine do 5. marta tekuce godine.

(3) Ministarstvo finansija periodi¢ne izvjeStaje o izvrSenju
budzeta Kantona, op¢ina i Grada dostavlja Federalnom
ministarstvu finansija u roku 30 dana po isteku obratunskog
perioda, a za period od 1. januara do 31. decembra prethodne
godine do 15. marta tekuée godine.

Clan 32.
(Godisnji obracun)

(1) Budzetski korisnici i vanbudZetski fondovi obavezni su izraditi
godisnji obracun za prethodnu godinu i potpisan i ovjeren od
strane certificiranog racunovode i rukovodioca budzetskog
korisnika  predati  Finansijsko-informatickoj  agenciji
Federacije Bosne i Hercegovine (u daljem tekstu: FIA).

(2) Budzetski korisnici i vanbudzetski fondovi obavezni su jedan
primjerak godiSnjeg obracuna za prethodnu godinu, ovjerenog
od strane FIA-e, dostaviti Ministarstvu finansija i nadleznim
institucijama u skladu sa zakonom i drugim propisima,
najkasnije do kraja februara tekuce godine.

(3) U slucaju da budzetski korisnik zavr$ni godisnji obracun ne
podnese pravovremeno, ministar finansija ima pravo
privremeno obustaviti odobrenje rashoda sve dok se ne izvrsi
prijem godiS$njeg obracuna.

Clan 33.
(Godisnji izvjestaj)

(1) Opéinske i Gradska sluzba za finansije duzne su dostaviti
racunovodstvene godiSnje izvjeStaje Ministarstvu finansija do
5. marta tekuée godine za prethodnu godinu.

(2) Vanbudzetski fondovi dostavljaju svoje godiSnje izvjeStaje
resornim ministarstvima i Ministarstvu finansija do 5. marta
tekuce godine za prethodnu godinu.

Clan 34.
(Dostavljanje godisnjih izvjeStaja Federalnom ministarstvu
finansija)

Ministarstvo finansija dostavlja godiSnje izvjeStaje za
budzete op¢ina i Grada, godisnji izvjestaj za budzet Kantona
Federalnom ministarstvu finansija do 31. marta tekuce godine za
prethodnu godinu.

Clan 35.
(Dostavljanje izvjestaja Vladi i Skupstini)

(1) Ministarstvo finansija duzno je pravovremeno dostaviti Vladi
izvjeStaj o izvr§avanju budZeta za prethodnu godinu koji Vlada
podnosi na usvajanje Skupstini Kantona u roku Sest mjeseci od
zavrsetka fiskalne godine.

(2) Izvjestaj o izvrSavanju BudZeta izraduje se u skladu sa
Zakonom o budZetima u Federaciji Bosne i Hercegovine.

Clan 36.
(Izvjestaji o utrosku sredstava iz Programa javnih investicija)

(1) Resorna ministarstva koja su nadlezna za implementaciju
razvojno-investicionih ~ projekata iz Programa javnih
investicija Kantona Sarajevo, finansiranih iz ino kreditnih
sredstava, donatorskih sredstava i sredstava ino fondova,
duZzna su kvartalno dostavljati izvjeStaje Ministarstvu finansija
o utrosku sredstava obuhvacenih planom za 2018. godinu, po
projektima.

(2) Po zavrsetku projekta resorna ministarstva obavezna su Vladi
podnijeti zavr$ni izvjeStaj o projektu prema Instrukciji za
propisivanje metodologije za podnoSenje zavr$nog izvjeStaja o
zavrSetku projekta ("Sluzbene novine Kantona Sarajevo", broj
14/13).

Clan 37.
(Razmatranje izvjestaja o poslovanju vanbudzetskih sredstava)

Vlada, na prijedlog resornog ministarstva, dva puta godi$nje
razmatra izvjeStaje o poslovanju vanbudZetskih korisnika.

VINADZOR, KONTROLA I REVIZIJA BUDZETA
Clan 38.
(Nadzor, interna kontrola i revizija budZeta)

(1) Nadzor zakonitosti, pravovremenosti i namjenskog koriStenja
budZetskih sredstava kod budzetskih korisnika i vanbudzetskih
fondova, pravnih i fizickih lica korisnika budZetskih sredstava
i finansijskih planova vanbudZetskih korisnika, kao i nadzor
nad koriStenjem kreditnih sredstava na osnovu garancija, vrsi
budZetska inspekcija i nalaze mjere za otklanjanje utvrdenih
nezakonitosti i nepravilnosti.

(2) Nadzor iz stava (1) ovog <¢lana vrSi se analizom
finansijsko-racunovodstvene dokumentacije na nacin utvrden
Zakonom o budZetima u Federacije Bosne i Hercegovine i
Uredbom o budZetskom nadzoru u Federaciji Bosne i
Hercegovine.

(3) Budzetski korisnici su obavezni urediti sistem interne kontrole
u skladu s medunarodnim standardima interne kontrole i
organizovati internu reviziju u skladu sa Zakonom o internoj
reviziji u javnom sektoru u Federaciji Bosne i Hercegovine.

(4) Reviziju Budzeta vr$i Ured za reviziju budZeta - proracuna u
Federaciji Bosne i Hercegovine u skladu sa zakonom.

VII TRANSPARENTNOST I JAVNOST BUDZETA

Clan 39.
(Transparentnost i javnost)

U cilju obavjestavanja javnosti o upravljanju javnim
prihodima, periodi¢ni i godisnji izvjestaji o izvrSavanju BudZeta
objavljivat ¢e se na sluZzbenoj stranici Ministarstva finansija u
roku od deset dana od dana njihovog podnosenja.

VIII KAZNENE ODREDBE

Clan 40.
(Kazne)

Nov¢anom kaznom bit ¢e kaznjeno za prekr$aj odgovorno
lice budZetskog korisnika, odgovorno lice vanbudZetskog fonda,
nosilac izvr$ne vlasti Kantona, Grada ili op¢ine, nadlezan za
budzet ili drugo odgovorno lice, u skladu sa kaznenim
odredbama Zakona o budzetima u Federaciji Bosne i
Hercegovine.

IX PRELAZNE I ZAVRSNE ODREDBE

Clan 41.
(Donosenje provedbenih akata)

Ovlascuje se ministar finansija, da uz saglasnost Vlade, o
provedbi ovog zakona donosi pravilnike, uputstva, naredbe i
druge akte.

Clan 42.
(Primjena Zakona)

(1) Na pitanja koja nisu regulisana ovim zakonom, primjenjivat e
se Zakon o budZetima u Federaciji Bosne i Hercegovine.

(2) U slucaju da drugi zakoni i propisi sadrze odredbe o nacinu
izvrSavanja budZeta i pravima i obavezama Korisnika
budZzetskih sredstava koje su u suprotnosti s ovim zakonom,
primjenjivace se odredbe ovog zakona.

Clan 43.
(Stupanje na snagu)

Ovaj zakon stupa na snagu narednog dana od dana
objavljivanja u "Sluzbenim novinama Kantona Sarajevo”, a
primjenjivaée se od O1. januara 2018. godine.

Broj 01-02-36585/17
20. decembra 2017. godine
Sarajevo

Predsjedateljica
Skupstine Kantona Sarajevo
Prof. Ana Babig, s. r.

Na osnovu ¢lana 18. stav 1. tacka h) Ustava Kantona Sarajevo
("Sluzbene novine Kantona Sarajevo", br. 1/96, 2/96, 3/96, 16/97,
14/00, 4/01,28/04,6/13131/17), €l. 37. i 38. Zakona o budZetima
u Federaciji Bosne i Hercegovine ("Sluzbene novine Federacije
BiH", broj 102/13), ¢l. 82. i 103. Zakona o zdravstvenom
osiguranju ("Sluzbene novine Federacije BiH", br. 30/97, 7/02,
70/08 148/11), Skupstina Kantona Sarajevo, na sjednici odrZanoj
dana 20.12.2017. godine, donijela je

ODLUKU

O DAVANJU SAGLASNOSTI NA IZMJENE 1 DOPUNE
FINANSIJSKOG PLANA ZAVODA ZDRAVSTVENOG
OSIGURANJA KANTONA SARAJEVO ZA 2017.
GODINU INA ODLUKU O IZMJENAMA 1 DOPUNAMA
ODLUKE O IZVRSAVANJU FINANSIJSKOG PLANA
ZAVODA ZDRAVSTVENOG OSIGURANJA KANTONA
SARAJEVO ZA 2017. GODINU

I

Daje se saglasnost na Izmjene i dopune Finansijskog plana
Zavoda zdravstvenog osiguranja Kantona Sarajevo za 2017.
godinu i na Odluku o izmjenama i dopunama Odluke o
izvrSavanju Finansijskog plana Zavoda zdravstvenog osiguranja
Kantona Sarajevo za 2017. godinu, koje su sastavni dio ove
odluke, uz korekcije koje je predloZzila Vlada Kantona Sarajevo.

II

Ova odluka stupa na snagu danom donoSenja i objavit e se u
"SluZzbenim novinama Kantona Sarajevo".

Broj 01-05-36587/17
20. decembra 2017. godine
Sarajevo

Predsjedateljica
Skupstine Kantona Sarajevo
Prof. Ana Babi¢, s. 1.

Na osnovu ¢lana 26. i 28. stav (4) Zakona o Vladi Kantona
Sarajevo ("Sluzbene novine Kantona Sarajevo", broj 36/14 -
Novi preciSceni tekst i 37/14 - Ispravka), ¢l. 37. i 38. Zakona o
budZetima u Federaciji Bosne i Hercegovine ("Sluzbene novine
Federacije BiH", broj 102/13), ¢l. 82. i 103. Zakona o
zdravstvenom osiguranju ("Sluzbene novine Federacije BiH", br.
30/97, 7/02, 70/08 i 48/11), Vlada Kantona Sarajevo, na 105.
sjednici odrzanoj 07.12.2017. godine, donijela je slijedeci





